
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

                                                                             2014 թվականի            N      –Ն


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2014 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1414-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ «ՀԱՅԱՍՏԱՆԻ  ԿՈՒՅՐԵՐԻ  ՄԻԱՎՈՐՈՒՄ» ՀԱՇՄԱՆԴԱՄՆԵՐԻ  ՀԱՍԱՐԱԿԱԿԱՆ ԿԱԶՄԱԿԵՐՊՈՒԹՅԱՆ  ԸՆԿԵՐՈՒԹՅՈՒՆՆԵՐԻՆ  ՖԻՆԱՆՍԱԿԱՆ  ՕԺԱՆԴԱԿՈՒԹՅՈՒՆ  ՑՈՒՑԱԲԵՐԵԼՈՒ  ՄԱՍԻՆ


<<Հայաստանի Հանրապետության բյուջետային համակարգի մասին>> Հայաստանի Հանրապետության օրենքի 19-րդ հոդվածի 3-րդ կետին և 23-րդ հոդվածի 3-րդ կետին համապատասխան` Հայաստանի Հանրապետության կառավարությունը որոշում է.	
1. «Հայաստանի Հանրապետության 2014 թվականի պետական բյուջեի մասին» Հայաստանի Հանրապետության օրենքի N 1 հավելվածում կատարել վերաբաշխում և Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ կատարել փոփոխություններ և լրացումներ համաձայն սույն որոշման NN 1 և 2  հավելվածների:
2.«Հայաստանի կույրերի միավորում» հաշմանդամների հասարակական կազմակերպության անդամ հանդիսացող` աշխատողների միջին ցուցակային թվաքանակի առնվազն 50 տոկոս տեսողությունից հաշմանդամ ունեցող ընկերությունների (այսուհետ` ընկերություններ) կանոնադրական գործունեության իրականացման արդյունքում 2013 թվականին հաշվարկված, սակայն 2013 թվականի ՀՀ պետական բյուջեից չփոխհատուցված ինչպես նաև 2014 թվականին հաշվարկված ավելացված արժեքի հարկի և եկամտային հարկի դիմաց մուծված գումարները փոխհատուցելու նպատակով Հայաստանի Հանրապետության աշխատանքի և սոցիալական հարցերի նախարարությանը, «Հայաստանի կույրերի միավորում» հաշմանդամների հասարակական կազմակերպությանը տրամադրելու համար, Հայաստանի Հանրապետության 2014 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից հատկացնել ոչ ավելի, քան 57,081.2 հազ. դրամ (բյուջետային ծախսերի տնտեսագիտական դասակարգման «Նվիրատվություններ այլ շահույթ չհետապնդող կազմակերպություններին» հոդվածով), որից` 4,219.4 հազ. դրամը 2013 թվականի պետական բյուջեից չփոխհատուցված գումարների փոխհատուցման համար, 52,861.8 հազ. դրամը` 2014 թվականի գործունեության արդյունքներով տարվա ընթացքում ընկերությունների կողմից մուծվելիք ավելացված արժեքի հարկի և եկամտահարկի գումարների փոխհատուցման համար:
3. Սահմանել, որ սույն որոշման 2-րդ կետում նշված գումարները հատկացվում են`
1) ավելացված արժեքի հարկի գծով` 2013 թվականի տարեկան գործունեության արդյունքներով սույն որոշման N 1 հավելվածում նշված ընկերությունների կողմից մուծված, սակայն Հայաստանի Հանրապետության 2013 թվականի պետական բյուջեից չփոխհատուցված գումարների փոխհատուցման համար`  3358.8 հազ. դրամ և 2014 թվականի գործունեության արդյունքներով տարվա ընթացքում ընկերությունների կողմից մուծված գումարների փոխհատուցման համար` ոչ ավելի, քան 28,689.2 հազ. դրամ,
2) գործատուի կողմից վճարման ենթակա եկամտային հարկի վճարների գծով` 2013 թվականի տարեկան գործունեության արդյունքներով սույն որոշման N 1 հավելվածում նշված ընկերություննրի կողմից մուծված, սակայն Հայաստանի Հանրապետության 2013 թվականի պետական բյուջեից չփոխհատուցված գումարի փոխհատուցման համար 860.6 հազ.դրամ և 2014 թվականի գործունեության արդյունքներով տվյալ տարվա ընթացքում ընկերությունների կողմից մուծված եկամտային հարկի գումարների փոխհատուցման համար`  ոչ ավելի, քան 25,033.2 հազ.դրամ:
4. Սույն որոշման 3-րդ կետում նշված գումարները Հայաստանի Հանրապետության աշխատանքի և սոցիալական հարցերի նախարարության գանձապետական հաշվից “Հայաստանի կույրերի միավորում” հաշմանդամների հասարակական կազմակերպությանը տրամադրվում են բյուջեների կատարման ընթացակարգերը սահմանող իրավական ակտերի պահանջներին համապատասխան` Հայաստանի Հանրապետության աշխատանքի և սոցիալական հարցերի նախարարության կողմից Հայաստանի Հանրապետության ֆինանսների նախարարություն ներկայացվող վճարային փաստաթղթերի հիման վրա:
5. Հայաստանի Հանրապետության աշխատանքի և սոցիալական հարցերի նախարարին` սույն որոշման 4-րդ կետում նշված փաստաթղթերը կազմել` հիմք ընդունելով “Հայաստանի կույրերի միավորում” հաշմանդամների հասարակական կազմակերպության կողմից տրամադրված.
1) սույն որոշման 3-րդ կետի 1-ին ենթակետում նշված գումարների դեպքում`
	ա. Հայաստանի Հանրապետության օրենսդրությամբ սահմանված` 2013, 2014 թվականների հաշվետու ժամանակաշրջանների արդյունքներով, ընկերությունների կողմից ավելացված արժեքի հարկի հաշվարկներում արտացոլված վճարման ենթակա գումարների փաստացի վճարումները հավաստող փաստաթղթերի (վճարման անդորրագրերի) պատճենները,
	բ. ընկերությունների գրանցման վայրի հարկային մարմնին, օրենքով սահմանված կարգով, ներկայացված ավելացված արժեքի հարկի հաշվարկների պատճենները,
2)  սույն որոշման 3-րդ կետի 2-րդ ենթակետում նշված գումարների դեպքում` 
ա. Հայաստանի Հանրապետության օրենսդրությամբ սահմանված` 2013 թվականի հաշվետու ժամանակաշրջանի արդյունքներով ընկերությունների կողմից` որպես գործատու, եկամտային հարկի վճարների հաշվետվություններում արտացոլված վճարման ենթակա գումարների փաստացի վճարումները հավաստող փաստաթղթերի (վճարման անդորրագրերի) պատճենները և 2014 թվականին ընկերությունների կողմից  եկամտային հարկի վճարների հաշվետվություններում արտացոլված վճարման ենթակա գումարների փաստացի վճարումները հավաստող փաստաթղթերի (վճարման անդորրագրերի) պատճենները,
3) հաշվետու ժամանակաշրջանում աշխատողների միջին ցուցակային թվաքանակի առնվազն 50 տոկոս հաշմանդամ ունենալու վերաբերյալ տեղեկանքը (ըստ առանձին ընկերությունների):
6. Սահմանել, որ. 
 1) Հայաստանի Հանրապետության պետական բյուջե փաստացի վճարված ավելացված արժեքի հարկը` սույն որոշման 3-րդ կետի 1-ին ենթակետում նշված գումարների սահմաններում, հաշվի առնելով սույն կետի 3-րդ և 4-րդ ենթակետերի պահանջները, ընկերություններին փոխհատուցվում են 100 տոկոսով,
2) գործատուի կողմից Հայաստանի Հանրապետության 2013 և 2014 թվականների պետական բյուջե փաստացի վճարված եկամտային հարկի վճարները ` սույն որոշման 3-րդ կետի 2-րդ ենթակետում նշված գումարների սահմաններում, հաշվի առնելով սույն կետի 3-րդ և 4-րդ ենթակետերի պահանջները, ընկերություններին փոխհատուցվում են 61.19 տոկոսի չափով,
3) Հայաստանի Հանրապետության օրենսդրությամբ սահմանված ավելացված արժեքի հարկի և եկամտային հարկի վճարների` համապատասխան հաշվետու ժամանակաշրջանների հաշվարկներում /հաշվետվություններում/ արտացոլված Հայաստանի Հանրապետության 2014 թվականի պետական բյուջե վճարման ենթակա գումարներից ընկերությունների կողմից ավելի վճարված գումարները (գերավճարները) սույն որոշմամբ սահմանված կարգով փոխհատուցման ենթակա չեն:
4) Ընկերությունների կողմից նախորդ տարիների արդյունքներով ավելացված արժեքի հարկի և եկամտային հարկի վճարների հաշվետվություններում արտացոլված` համապատասխան բյուջեներ վճարման ենթակա գումարներից ավելի վճարված և նախորդ տարիների պետական բյուջեներից փոխհատուցված գումարները հաշվանցվում են սույն որոշմանը համապատասխան 2014 թվականին այդ ընկերություններին փոխհատուցվելիք գումարների դիմաց` համաձայն հավելվածի 3-ի: 
         7. Uույն որոշումն ուժի մեջ է մտնում պաշտոնական հրապարակմանը հաջորդող oրվանից:

 































ՏԵՂԵԿԱՆՔ – ՀԻՄՆԱՎՈՐՈՒՄ

 «Հայաստանի Հանրապետության 2014 թվականի պետական բյուջեում վերաբաշխում, Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ փոփոխություններ կատարելու և «Հայաստանի կույրերի միավորում» հաշմանդամների հասարակական կազմակերպության ընկերություններին ֆինանսական օժանդակություն ցուցաբերելու մասին» ՀՀ Կառավարության որոշման նախագծի ընդունման վերաբերյալ

1. «Հայաստանի Հանրապետության 2014 թվականի պետական բյուջեում վերաբաշխում, Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ փոփոխություններ կատարելու և «Հայաստանի կույրերի միավորում» հաշմանդամների հասարակական կազմակերպության ընկերություններին ֆինանսական օժանդակություն ցուցաբերելու մասին» որոշման նախագիծը (այսուհետ` նախագիծ) մշակվել է “Հայաստանի Հանրապետության բյուջետային համակարգի մասին” Հայաստանի Հանրապետության օրենքի օրենքի 19-րդ և 23-րդ հոդվածների 3-րդ կետերին համապատասխան:
 
2. Անհրաժեշտությունը

«Հայաստանի կույրերի միավորում» հաշմանդամների հասարակական կազմակերպության (այսուհետ` Միավորում) ընկերություններին ֆինանսական օժանդակություն ցուցաբերելու խնդիրը բարձրացվել է 1999 թվականից` պայմանավորված ՙԱվելացված արժեքի հարկի մասին՚ և 2002 թվականից` ՙՊարտադիր սոցիալական ապահովագրության վճարների մասին՚ ՀՀ օրենքներում տեղի ունեցած փոփոխություններով: Համաձայն այդ փոփոխությունների «Ավելացված արժեքի հարկի մասին» Հայաստանի Հանրապետության օրենքի 15-րդ հոդվածի 21-րդ կետով նախատեսված` հաշմանդամների կամ արդյունաբերաարտադրական անձնակազմի աշխատողների միջին ցուցակային թվաքանակի առնվազն 50% հաշմանդամ ունեցող ավելացված արժեքի հարկ վճարողների կողմից պատրաստված ապրանքների և մատուցած ծառայությունների իրացման նկատմամբ հարկային արտոնությունը վերացվել է 1997 թվականի դեկտեմբերի 26-ին:
Մինչև 2001 թվականի հունվարի 1-ը, գործող «Պարտադիր սոցիալական ապահովագրության վճարների մասին» ՀՀ օրենքի 5-րդ հոդվածի 3-րդ կետի համաձայն, այն տնտեսվարող սուբյեկտների համար, որոնց աշխատողների և սովորողների ոչ պակաս 50%-ը հաշմանդամ է, պարտադիր սոցիալական ապահովագրության  վճարների դրույքաչափը սահմանված էր աշխատանքի վարձատրությանն ուղղվող միջոցների ընդհանուր գումարի 5%-ի չափով (2001 թվականի հունվարի 1-ից այդ արտոնությունը վերացվել է):
 
2. Ընթացիկ իրավիճակը և խնդիրները:

Նախագծով առաջարկվում է փոխհատուցել Միավորման անդամ հանդիսացող` աշխատողների միջին ցուցակային թվաքանակի առնվազն 50% հաշմանդամ ունեցող, ընկերությունների 2013 թվականի 4-րդ եռամսյակում վճարված սակայն 2013 թվականի պետական բյուջեից չփոխհատուցված և 2014 թվականի իննը ամիսների ընթացքում վճարված և չորրորդ եռամսյակում վճարվելիք ԱԱՀ-ն ամբողջությամբ, միաժամանակ` ելնելով այն իրողությունից, որ համաձայն "Եկամտային հարկի մասին" Հայաստանի Հանրապետության նոր օրենքի, սկսած 2013 թվականի հունվարի 1-ից, պարտադիր սոցիալական ապահովության վճարները ներառվել են աշխատողների պաշտոնային դրույքաչափերի մեջ, ուստի 2014 թվականին Հայաստանի Հանրապետության պետական բյուջեից փոխհատուցել նաև Միավորման կազմակերպությունների կողմից և 2014 թվականի իննը ամիսների ընթացքում վճարված և չորրորդ եռամսյակում վճարվելիք եկամտահարկի 61.19 տոկոսը, որն ըստ միավորման կողմից ներկայացված հաշվարկի կազմում է 24172,6 հազ.դրամ: 
Այսպիսով, պահանջվող գումարը առաջարկվում է տրամադրել` Հայաստանի Հանրապետության 2014 թվականի պետական բյուջեի 10 բաժնի, 04 խմբի, 01 դասի, «02. Ընտանիքի կենսամակարդակի բարձրացմանն ուղղված նպաստներ» ծրագրի գծով, մասնավորապես` ընտանիքի կենսամակարդակի բարձրացմանն ուղղված նպաստների գծով  տարվա համար նախատեսվել է 35,871,713.3 հազար դրամ, 11 ամիսների փաստացի ֆինանսավորումը կազմել է 32,451,246.7 հազար դրամ, կանխատեսվում է, որ դեկտեմբեր ամսվա համար անհրաժեշտ կլինի նույնքան գումար, որքամ նոյեմբեր ամսվա համար` 3,127,456.0 հազար դրամ, տնտեսումը կկազմի շուրջ 293,011.0 հազար դրամ: Հարկ է նշել, որ տնեսումներից 2,400.0 հաար դրանի չափով ՀՀ ֆինանսների նախարարություն է ներկայացվել միջծրագրային վերաբաշխման հայտ, որով առաջարկվում է 2,400.0 հազար դրամ ուղղել "ՎՏԲ-Հայաստան՚ ՓԲԸ-ում ավանդատու հանդիացող քաղաքացիների, որպես նախկին ԽՍՀՄ Խնայբանկի ՀԽՍՀ հանրապետական բանկում մինչև 1993 թվականի հունիսի 10-ը ներդրված դրամական ավանդների դիմաց փոխհատուցման վճարման հետ կապված ծառայություններ"                                                                                                                     ծրագրի փոստային ծառայությունների վճարումներն  իրականացնելու համար:
Վերոգրյալով պայմանավորված, առաջարկում ենք` Հայաստանի Հանրապետության 2014 թվականի պետական բյուջեի 10 բաժնի, 04 խմբի, 01 դասի, «02. Ընտանիքի կենսամակարդակի բարձրացմանն ուղղված նպաստներ» ծրագրի գծով առաջացած տնտեսումից 57,081.2 հազար դրամն ուղղել Հայաստանի Հանրապետության կառավարության պահուստային ֆոնդ և այնտեղից «Հայաստանի կույրերի միավորում» հաշմանդամների հասարակական կազմակերպությանը տրամադրելու նպատակով, հատկացնել նախարարության, որից`
ա. ավելացված արժեքի հարկի գծով` 2013 թվականի տարեկան գործունեության արդյունքներով մուծված, սակայն Հայաստանի Հանրապետության 2013 թվականի պետական բյուջեից չփոխհատուցված գումարների փոխհատուցման համար` 3,358.8 հազ. դրամ և 2014 թվականի գործունեության արդյունքներով իննը ամիսների ընթացքում մուծված և չորրորդ եռամսյակում մուծվելիք գումարների փոխհատուցման համար` ոչ ավելի, քան 28,689.2 հազ. դրամ,
բ. գործատուի կողմից վճարման ենթակա եկամտային հարկի վճարների գծով` 2013 թվականի տարեկան գործունեության արդյունքներով մուծված, սակայն Հայաստանի Հանրապետության 2013 թվականի պետական բյուջեից չփոխհատուցված գումարների փոխհատուցման համար մուծված գումարի 61.19 տոկոսը  կամ 860.6 հազ. դրամ և 2014 թվականի գործունեության արդյունքներով իննը ամիսների ընթացքում մուծված և չորրորդ եռամսյակի ընթացքում մուծվելիք եկամտային հարկի հարկի գումարի 61.19 տոկոսը, որն ըստ միավորման կողմից ներկայացված հաշվարկի կազմում է 24,172.6 հազ.դրամ: 
Ընդ որում, եթե 2014 թվականի չորրորդ եռամսյակի ընթացքում ընկերությունների կողմից կատարված փաստացի վճարումներն ավելի քիչ կլինեն նախագծով նախատեսված գումարից, ապա փոխհատուցումը կտրվի փաստացի վճարումների չափով: 
Հայաստանի Հանրապետության 2014 թվականի պետական բյուջեից հատկացվելիք գումարները հաշվարկվել են Միավորման առանձին ընկերությունների` 2013 թվականին և 2014թ վականի իննը ամիսների ընթացքում ավելացված արժեքի հարկի և եկամտային հարկի համապատասխան գումարների վերաբերյալ Հայաստանի Հանրապետության աշխատանքի և սոցիալական հարցերի նախարարություն ներկայացված տեղեկությունների հիման վրա` ըստ համապատասխան հարկային տեսչությունների ներկայացված ԱԱՀ-ի և եկամտային հարկի վճարների հաշվարկների /հաշվետվությունների/ պատճենների: 
Նախագծով նախատեսված գումարները ենթակա են փոխհատուցման Միավորման ընկերությունների կողմից փաստացի վճարումները կատարելուց հետո` վճարման չափը և վճարումը հավաստող համապատասխան փաստաթղթերի, այդ թվում` հարկային տեսչություններ ներկայացված ԱԱՀ-ի և եկամտային հարկի վճարների հաշվարկների /հաշվետվությունների/  հիման վրա:
	Ավելացված արժեքի հարկի գծով ներկայացված հաշվարկների համաձայն վճարման ենթակա գումարների սահմաններում փաստացի վճարված ավելացված արժեքի հարկի գումարները փոխհատուցվում են ընկերություններին` 100 տոկոսի, իսկ գործատուի կողմից 2013 թվականի 4-րդ եռամսյակի և 2013 թվականի իննը ամիսների ընթացքում վճարված և չորրորդ եռամսյակում վճարվելիք եկամտային հարկի 61.19 տոկոսի չափով: 
Պարտադիր սոցիալական ապահովության վճարների փոխհատուցման նշված չափը, ինչպես և 2003-2012 թվականներին, հաշվարկվել է, հաշվի առնելով այն հանգամանքը, որ մինչև 2001 թվականը պարտադիր սոցիալական ապահովության վճարների համար սահմանված 22, 27 և 32 դրույքաչափերի դեպքում առնվազն 50 հաշմանդամներ ունեցող կազմակերպությունների համար կիրառվել է 5 դրույքաչափ, որը կազմում է միջին դրույքաչափի 27-ի 18.5-ը (18.5% = 5%/27% x 100): Այս դեպքում արտոնության հաշվարկային դրույքաչափը կկազմի 81.5 (81.5% = 100% - 18,5%), իսկ 2013 և 2014 թվականների համար ներկայացված եկամտային հարկի դիմաց վճարների չափը հաշվարկվել և ներկայացվել է համաձայն Միավորման կողմից ներկայացված հաշվարկի:
 
	3. Տվյալ բնագավառում իրականացվող քաղաքականությունը:

	Սույն բնագավառում իրականացվող քաղաքականությունը միտված է լուծելու հաշմանդամների սոցիալական և նրանց հասարակությանը ինտեգրելու խնդիրները:

	4. Կարգավորման նպատակը և բնույթը:

	Նախագծի նպատակն է խթանելու Միավորման անդամ հանդիսացող` աշխատողների միջին ցուցակային թվաքանակի առնվազն 50% հաշմանդամ ունեցող ընկերությունների տնտեսական գործունեւոթյանը, նրանցում աշխատող հաշմանդամների սոցիալական խնդիրները լուծելու և հասարակությանը ինտեգրելու նպատակով` պետական բյուջեից ֆինանսական փոխհատուցումներ տրամադրելու միջոցով:

	5. Նախագծի մշակման գործընթացում ներգրավված ինստիտուտները և անձինք:

	Նախագծի մշակման գործընթացում ներգրավվել են Հայաստանի Հանրապետության աշխատանքի և սոցիալական հարցերի նախարարության աշխատակազմը և Միավորումը:
	Նախագծի մշակումն իրականացրել են նախարարության աշխատակազմի ֆինանսատնտեսագիտական և հաշվապահական հաշվառման վարչության տնտեսա-գիտական բաժնի և միավորման ֆինանսահաշվային ծառայության մասնագետները:

	
6. Ակնկալվող արդյունքը

	Որոշման նախագծի ընդունման արդյունքում ակնկալվում է Միավորման անդամ հանդիսացող ընկերություններում աշխատող հաշմանդամների սոցիալական պաշտպան-վածության ապահովումը:










ՏԵՂԵԿԱՆՔ

«Հայաստանի Հանրապետության 2014 թվականի պետական բյուջեում վերաբաշխում, Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ փոփոխություններ կատարելու և «Հայաստանի կույրերի միավորում» հաշմանդամների հասարակական կազմակերպության ընկերություններին ֆինանսական օժանդակություն ցուցաբերելու մասին» որոշման նախագծի ընդունման կապակցությամբ պետական բյուջեում ծախսերի և եկամուտների ավելացման կամ նվազման մասին

«Հայաստանի Հանրապետության 2014 թվականի պետական բյուջեում վերաբաշխում, Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ փոփոխություններ կատարելու և «Հայաստանի կույրերի միավորում» հաշմանդամների հասարակական կազմակերպության ընկերություններին ֆինանսական օժանդակություն ցուցաբերելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության 2014 թվականի պետական բյուջեի ծախսային և եկամտային մասերում փոփոխություններ չի առաջացնում:

ՏԵՂԵԿԱՆՔ

«Հայաստանի Հանրապետության 2014 թվականի պետական բյուջեում վերաբաշխում, Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ փոփոխություններ կատարելու և «Հայաստանի կույրերի միավորում» հաշմանդամների հասարակական կազմակերպության ընկերություններին ֆինանսական օժանդակություն ցուցաբերելու մասին» Հայաստանի Հանրապետության  կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության կամ բացակայության մասին

«Հայաստանի Հանրապետության 2014 թվականի պետական բյուջեում վերաբաշխում, Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ փոփոխություններ կատարելու և «Հայաստանի կույրերի միավորում» հաշմանդամների հասարակական կազմակերպության ընկերություններին ֆինանսական օժանդակություն ցուցաբերելու մասին» Հայաստանի Հանրապետության կառավարության որոշման նախագծի ընդունումն այլ իրավական ակտերում փոփոխությունների կամ լրացումների անհրաժեշտություն չի առաջացնում:



ՑԱՆԿ

Իրավական ակտերի, որոնց հիման վրա կամ որոնցից օգտվելով մշակվել է «Հայաստանի Հանրապետության 2014 թվականի պետական բյուջեում վերաբաշխում, Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ փոփոխություններ կատարելու և «Հայաստանի կույրերի միավորում» հաշմանդամների հասարակական կազմակերպության ընկերություններին ֆինանսական օժանդակություն ցուցաբերելու մասին» Հայաստանի Հանրապետության կառավարության որոշման նախագիծը

1.	«Ավելացված արժեքի հարկի մասին» Հայաստանի Հանրապետության օրենք,
2.	«Եկամտային հարկի մասին» Հայաստանի Հանրապետության օրենք,
3.	«Հայաստանի Հանրապետության բյուջետային համակարգի մասին» Հայաստանի Հանրապետության օրենք,
4.	«Հայաստանի Հանրապետության 2014 թվականի պետական բյուջեի մասին» Հայաստանի Հանրապետության օրենք:
	





